
I. Sarrera
Bere jarduera-programari jarraituz, Comptos Ganberak Tafallako Udalaren eta haren erakunde autonomoen —Udal Musika Eskola, Kultura Patronatua eta Kirol Patronatua— 2008ko kontu orokorraren fiskalizazioa egin du.
Tafallako udalerriak 98,3 kilometro koadroko hedadura eta 11.296 biztanle (2008ko urtarrilaren 1ean) ditu. 2008ko abenduaren 31n, udalaren eta bere erakunde autonomoen zifra adierazgarrienak honakoak dira:
	Erakundea
	Aitortutako betebeharrak
	Aitortutako eskubideak
	Langileak 2008-12-31n

	Udala
	16.025.225
	18.301.364
	163

	Udal Musika Eskola
	511.856
	265.515
	17

	Kultura Patronatua
	478.178
	37.685
	5

	Kirol Patronatua
	339.480
	91.141
	12

	Bateratua, guztira
	17.354.739
	18.695.705
	197


Oharra: 2008ko abenduaren 31ko langileen artean honakoak sartzen dira: tailer-eskolako 29 behin-behineko langileak, gizarte-enplegua duten 27 langileak eta enplegua sustatzeko udal ekimeneko 6 langileak.
Udalak bere kontuetan sartzen ditu aipatutako erakunde autonomoak; horiei, guztira, 935.172 euro ordaindu dizkie. 

Tafallako Udala “Tafallako Kirol Hiria” pertsona bakarreko sozietateko akziodun bakarra da. Sozietate hori 2001ean eratu zen, kirol hiria eraiki eta kudeatzeko. Ez du berezko langilerik eta lehiaketa publiko bidez esleituta dauka kirol instalazioen kudeaketa eta taberna-kafetegiaren ustiaketa.
Tafallak, gainera, Karitateko Ama Birjina Ospitalea izeneko erakundea ere badu; haren xedea da zaharrentzako egoitza kudeatzea, eta kalifikazio juridikoa oraindik zehaztu gabe dauka.
Udala zenbait mankomunitatetan dago sartuta: Mairagako Mankomunitatean –mankomunitate horren bidez ematen dira uraren ziklo integralaren zerbitzua eta hondakin solidoen eta hiri hondakinen kudeaketa eta tratamendua– eta Nafarroako Erdialdeko Kirol, Gizarte eta Kultur Zerbitzuen Mankomunitatean –horren bidez, gazteen kirol-jarduerak nahiz gizarte eta kulturaren arlokoak egiten dira–. 
Halaber, Nafarroako Erdialdea Garatzeko Partzuergoan, eskualdeko Eraikinak eta Etxebizitzak Zaharberritzeko Bulegoan (ORVE) eta Nafarroako Udal Informatikaren Elkartean (ANIMSA) parte hartzen du. Halaber, Tafallak Eskualdeko Gizarte-zerbitzuen Udalarteko Elkartean ere parte hartzen du.
Toki entitateari 2008ko ekitaldian aplikatzekoa den araubide juridikoa, funtsean, honako hauek osatzen dute:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Nafarroako Toki Araubidea gaurkotzeari buruzko 11/2004 Foru Legea.
· Toki Araubidearen Oinarriak arautzeko 7/1985 Legea.
· 251/1993 Legegintzako Foru Dekretua, Nafarroako Administrazio Publikoen Zerbitzuko Langileen Estatutuaren Testu Bategina onesten duena.
· Kontratu Publikoei buruzko otsailaren 14ko 6/2006 Foru Legea, 1/2007 Foru Legeak toki entitateei buruz ezarritako berezitasunekin.
· Dirulaguntzei buruzko 38/2003 Lege Orokorra.
· Lurraldearen Antolamendu eta Hirigintzari buruzko 35/2002 Foru Legea.
· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Udalaren 2008ko aurrekontuaren exekuzio oinarriak eta gainerako barne araudia.
Txostenak zazpi atal ditu, sarrera barne. Bigarren atalean txostenaren helburuak agertzen dira. Hirugarrenean, egindako lanaren norainokoa azaltzen da. Laugarrenean, Kontu Orokorrari, legezkotasunari, finantza egoerari eta aurreko gomendioen jarraipenari buruz dugun iritzia agertzen dugu. Bosgarrenean, Udalaren eta haren erakunde autonomoen finantza egoera nagusiak azaltzen dira. Seigarren atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloz arlo. Zazpigarrenean –azkena–, “Ciudad Deportiva Tafalla, S.A.” sozietatearen kontuen laburpen bat ematen dugu.
Gainera, bi eranskin ageri dira txostenean, 2008ko ekitaldiari buruz udalak eginiko kontuen oroitidazkiarekin eta, informazioa ematearren, “Hospital Nuestra Señora de la Caridad” erakundearen kontuen laburpen batekin. 

Lan hau egitean emandako laguntza eskertzen diegu Tafallako Udaleko eta haren menpeko erakunde autonomoetako langileei.
II.  Helburua
Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Tafallako Udalaren 2008ko ekitaldiko kontu orokorraren erregulartasun-fiskalizazioa egin dugu.
Txostenak helburu du honako puntu hauei buruzko gure iritzia agertzea:
a) Tafallako Udalaren 2008ko kontu orokorrak fidelki islatzen ote duen alderdirik behinenetan entitatearen ekonomia- eta finantza-egoera eta aurrekontuaren likidazioa eta lorturiko emaitzak, eta orokorki onartuak diren kontabilitate-printzipio eta -arauei jarraituz prestatu ote den eta horiek uniformetasunez aplikatu diren.
b) Aplikagarri zaion legedia zer neurritan betetzen den Tafallako Udalak eta haren menpeko erakunde autonomoek 2008an aurrera eramandako jardueran.
c) Tafallako Udalaren eta haren mendeko erakunde autonomoen 2008ko abenduaren 31ko finantza-egoera.
d) Azken fiskalizazio-txostenetan ganbera honek emandako gomendioak noraino bete diren.
Txostenarekin batera, beharrezkoak diren gomendioak eman ditugu, entitatearen kudeaketa ekonomiko-finantzarioa hobetze aldera.
III. Norainokoa
Comptos Ganberak Tafallako Udalaren 2008ko ekitaldiko kontu orokorraren fiskalizazioa egin du. Honako osagaiak dauzka:
· Entitatearen beraren eta erakunde autonomoen kontua (Udalaren Musika Eskola, Kultura Patronatua eta Kirol Patronatua).
· Kontu orokorraren eranskinak: oroitidazkia, kontu bateratua, zorraren egoera-orria eta kontu-hartzailetzaren txostena.
Hona hemen udalak aurkezturiko finantzen egoera-orri nagusiak:
· Aurrekontuaren betetze-maila, ekitaldiko aurrekontuaren emaitza eta toki entitatearen eta haren erakunde autonomoen diruzaintza-gerakin bateratuak.
· Toki entitatearen eta haren erakunde autonomoen egoera-balantze bateratua.
“Ciudad Deportiva Tafalla, S.A.” merkataritza-sozietateak urteko kontuak egiten ditu; kontu horiek txostenari erantsiriko oroitidazkian daude, eta Udalaren ikuskatzaileak aztertu ditu.
Udalak eta haren erakunde autonomoek aplikaturiko kontabilitate-araubidea 272/1998 Foru Dekretuaren bidez onetsitako kontabilitate-instrukzio orokorrean zehaztuta dago. Kontabilitate sistemak entitatearen beraren eta haren erakunde autonomoen aurrekontu-eragiketa, ondare-eragiketa eta diruzaintzako eragiketa guztiak biltzen ditu, eta uneoro informazio bateratua eskaintzen du.
Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.
Zehazki, udalari eta bere erakunde autonomoei dagokienez, aurrekontuen eta finantzen egoera-orrien edukia eta koherentzia aztertu dira, bai eta aplikaturiko oinarrizko prozedura administratiboak ere; ebaluatu dira, halaber, antolaketa, kontabilitatea eta barne-kontroleko alderdi nabarmenenak.
Txosten honetan daude udalaren eta bere entitateen antolamendua, barne-kontrola, eraginkortasuna eta efizientzia hobetzeko komenigarritzat jotzen ditugun iruzkin eta gomendioak.
IV. Iritzia
Egin dugun lanaren norainokoarekin bat, Tafallako Udalaren eta haren erakunde autonomoen 2008ko ekitaldiko kontu orokorra aztertu dugu. Udalaren erantzukizuna da kontuaren prestaketa eta edukia.
Egindako berrikuspenaren ondorio gisa, honako iritzi hau adierazi behar dugu:
IV.1. Udalaren 2008ko ekitaldiko kontu orokorra.
Ondasunen inbentarioa 1993koa da, eta oraindik eguneratu gabe dago; horregatik, ezinezkoa izan da egoera-balantze bateratuko ibilgetuaren saldoa egiaztatzea; saldo hori, 2008ko abenduaren 31n, 27.879.783 eurokoa zen.
Ez daude kuantifikatuta funtzionarioen pentsio-sistematik ondorioztatutako betebehar aktuarialak.
Arestian aipaturiko salbuespenen ondorioak alde batera utzita, udalaren 2008ko ekitaldiko kontu orokorrak fidelki islatzen ditu, alderdirik behinenetan, gastuen eta dirusarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate printzipio eta arauei jarraituz.

IV.2. Legezkotasuna

Eginiko lanaren norainokoaren neurrian, esan daiteke 2008ko ekitaldian Udalaren eta haren erakunde autonomoen jarduera ekonomiko eta finantzarioa oro har legezkotasun-printzipioari jarraituz egiten dela.
IV.3. 2008ko abenduaren 31ko egoera ekonomiko eta finantzarioa
Argi dago Tafallako Udalak 2008ko ekitaldiko finantza-egoerak hobera egin duela; izan ere, horren berme da aurrekontu-emaitza eta aurrezki garbi positiboak lortu izana, bai eta zorrak behera egin izana ere. Hala eta guztiz ere, gastu orokorretarako diruzaintzako gerakin negatibo batekin jarraitzeak eta egungo egoera ekonomikoak udalarentzat izan ditzakeen ondorioek derrigorrezko egiten dute kontroleko sistemak indartzea eta etorkizuneko ekitaldietako gastua arrazionalizatzea.
Ondokoak dira datu ekonomikoak:
· Behin betiko aurrekontua, 2008ko abenduaren 31koa, 24.293.000 eurokoa da, aurreko ekitaldikoa baino ehuneko 15 handiagoa, beraz. Aurrekontuaren exekuzio-egoerak 17.354.739 euroko aitortutako betebeharrak islatzen ditu, eta 18.695.705 euroko aitortutako eskubideak.
· Aitortutako guztizkoan garrantzi gehien dituzten gastu-kapituluak honakoak dira: langileei dagozkienak, ehuneko 36 egiten baitute; inbertsio errealak, guztizkoaren ehuneko 29; eta ondasun arruntak eta zerbitzuak, ehuneko 16.
· Dirusarrerei dagokienez, ehuneko 49 transferentzia arruntetatik eta kapitaleko transferentzietatik heldu dira; ehuneko 22, berriz, inbertsioen besterentzetik eta ehuneko 19, azkenik, zergetatik.
· Gastuen eta dirusarreren exekuzio-maila ehuneko 71koa eta 77koa izan da, hurrenez hurren. Hori azaltzeko, gastuen kasuan, inbertsioen kapituluko betetze eskasa aipatu beharra dago, urbanizazio lanetan izandako atzerapenen ondorioz eta aurrekontuan jasotako beste inbertsio batzuk ez egitearen ondorioz; dirusarrerei dagokienez, berriz, aurreko inbertsioetatik heldu direnak aipatu behar dira, dirulaguntzak jasotzeko eta urbanizazio kuotak likidatzeko geroratzeak izan baitira. 
· 2007ko ekitaldiarekin alderatuta, gastuek ehuneko 29 egin dute gora; dirusarrerek, berriz, ehuneko 56. Eragiketa motari erreparatuta, gastu arruntek ehuneko 9 egin dute gora, eta dirusarrera arruntek, berriz, ehuneko 8. Kapitaleko gastuek ehuneko 71 egin dute gora, eta kapitaleko dirusarrerek, berriz, ehuneko 263. 
· Ekitaldia ixtean, aurrekontuko emaitza doitua 468.084 euroko superabita zen (2007an, 746.766 euroko defizita zen).
· 2008an, aurrezki garbia positiboa da, 12.410 eurokoa (2007an, negatibao zen, 22.845 eurokoa).
· Gastu orokorretarako diruzaintza gerakinak 195.915 euroko saldo negatiboa agertzen du 2008an (2007ko ekitaldian ere negatiboa izan zen, 578.113 euro hain zuzen).
· Udalaren zor finantzarioa 6.582.154 eurokoa da 2008ko abenduaren 31n (7.206.554 euro 2007ko abenduaren 31n) eta Kirol Hiriaren zor finantzarioa, berriz, 30.145 eurokoa (1.771.517 euro 2007an). Sozietate horretan zorrak behera nabarmen egin izatea zor zaio ekitaldian zehar kapitaleko dirulaguntza bat jaso izanari xede horretarako; hain zuzen ere, 1.700.000 euroko zenbatekoa da, udalak berak emana.
IV.4. Comptos Ganberak aurreko txostenetan emandako gomendioen betetzea
Bete gabe jarraitzen dute aurreko txostenekotako gomendio batzuk; besteak beste, honakoei buruzkoak:
· Aurrekontua eta haren aldaketak onesteko lege indardunetan ezarritako epeak ez betetzea.
· 1993ko udal inbentarioa gaurkotzea, altak eta bajak kontrolatzeko sistema bat ezarriz.
· Argiteria publikoa berrikusteko eta mantentzeko zerbitzurako behar den kontratazio-prozedura egitea.
· Planeamendua Lurraldearen Antolamendu eta Hirigintzari buruzko Foru Legearen zehaztapenetara moldatzea

V. Kontu orokor bateratuaren laburpena
V.1. Aurrekontuaren betetze-maila
Gastuak kapitulu ekonomikoen arabera

	Gastuen kapituluak
	Hasierako aurreikuspena
	Behin betiko aurreikuspenak
	Aitorturiko betebehar garbiak
	Betetakoa (%)
	Ordainketa kitatuak
	Ordainketak (%)
	Ordaintzeko dagoena

	
	
	
	
	
	
	
	

	1
	Pertsonal-gastuak
	6.790.600
	6.690.200
	6.308.694
	% 94
	6.202.660
	                   % 98
	106.034

	2
	Ondasunak eta zerbitzuak erostea
	2.832.600
	2.946.500
	2.801.473
	% 95
	2.469.721
	% 88
	331.752

	3
	Finantza-gastuak
	378.900
	356.300
	346.619
	% 97
	288.323
	% 83
	58.296

	4
	Transferentzia arruntak
	488.200
	520.100
	485.901
	% 93
	324.505
	% 67
	161.396

	6
	Inbertsio errealak
	11.074.600
	11.381.800
	5.018.955
	% 44
	3.902.132
	% 78
	1.116.823

	7
	Kapital-transferentziak
	35.200
	1.768.700
	1.768.698
	% 100
	1.743.698
	% 99
	25.000

	8
	Aktibo finantzarioen aldaketa
	1.733.500
	0
	0
	% 0
	0
	% 0
	0

	9
	Pasibo finantzarioen aldaketa
	629.400
	629.400
	624.400
	% 99
	624.400
	% 100
	0

	       Gastuak, guztira
	23.963.000
	24.293.000
	17.354.740
	     % 71 
	15.555.439
	% 90
	1.799.301


Dirusarreren kapituluak

	
	Hasierako aurreikuspena
	Behin betiko aurreikuspenak
	Aitortutako eskubide garbiak
	Betetakoa (%)
	Kobrantzak
	Kobrantzak (%)
	Kobratzeko

	
	
	
	
	
	
	
	

	1
	Zuzeneko zergak
	2.774.300
	2.774.300
	2.843.728
	% 103
	2.700.842
	% 95
	142.886

	2
	Zeharkako zergak
	826.100
	826.100
	664.037
	% 80
	484.419
	% 73
	179.618

	3
	Tasak, prezio publikoak eta beste dirusarrera batzuk
	1.918.700
	1.918.700
	1.683.117
	% 88
	1.423.569
	% 85
	259.548

	4
	Transferentzia arruntak
	5.317.800
	5.340.600
	5.052.917
	% 95
	4.715.629
	% 93
	337.288

	5
	Ondareko dirusarrerak
	342.800
	342.800
	335.699
	% 98
	266.273
	% 79
	69.426

	6
	Inbertsio errealen besterentzea
	4.994.500
	5.147.700
	4.039.219
	% 78
	3.975.771
	% 98
	63.448

	7
	Kapital-transferentziak
	7.788.800
	7.942.800
	4.076.988
	% 51
	3.385.833
	% 83
	691.155

	8
	Finantza-aktiboak
	0
	0
	0
	% 0
	0
	% 0
	0

	9
	Finantza-pasiboak
	0
	0
	0
	% 0
	      0  
	% 0
	0

	       Dirusarrerak, guztira
	23.963.000
	24.293.000
	18.695.705
	% 77
	16.952.336
	% 91
	1.743.369


Dirusarrerak kapitulu ekonomikoen arabera

V.2. Aurrekontu-emaitza
	Kontzeptua
	2007
	2008

	+ Aitorturiko eskubide garbiak
	12.000.310
	18.695.705

	- Aitorturiko betebehar garbiak
	13.428.379
	17.354.740

	= Aurrekontu-emaitza
	   -1.428.069
	1.340.965

	Doikuntzak
	
	

	- Finantzazioaren desbidetze positiboa
	397.136
	1.467.902

	+ Finantzaketaren desbideratze negatiboa
	687.352
	595.021

	+ Diruzaintzako gerakinarekin finantzaturiko gastuak
	391.087
	0

	= Aurrekontu-emaitza doitua
	    -746.766
	   468.084


V.3. Diruzaintza-gerakinaren egoera-orria
	Kontzeptua
	2007
	2008

	+ Kobratzeko dauden eskubideak
	2.623.021
	2.095.145

	+ Dirusarreren aurrekontua: Aurtengo ekitaldia
	2.193.961
	1.741.682

	+ Dirusarreren aurrekontua: itxitako ekitaldiak
	705.707
	609.658

	+ Aurrekontuz kanpoko dirusarrerak
	54.875
	91.512

	+ Ordainketen itzulketak
	87
	298

	- Bilketa zaileko eskubideak
	328.134
	343.359

	- Aplikatzeke dauden dirusarrerak
	3.475
	4.646

	- Ordaintzeko dauden betebeharrak.
	2.726.456
	2.225.187

	+ Gastuen aurrekontua: Aurtengo ekitaldia
	2.437.695
	1.799.511

	+ Gastuen aurrekontua: itxitako ekitaldiak
	908
	24.068

	+ Dirusarreren itzulketak
	7.569
	5.882

	+ Aplikatzeko dauden gastuak
	100
	100

	+ Aurrekontuz kanpoko gastuak
	280.384
	395.826

	+ Diruzaintzako funts likidoak
	-464.678
	805.745

	+ Finantziazio-desbideratze metatu negatiboak
	596.284
	0

	= Diruzaintzako gerakina, guztira
	28.171
	675.703

	Finantzaketa atxikia duten gastuen diruzaintzako gerakina
	606.284
	871.618

	Baliabide atxikien diruzaintzako gerakina
	0
	0

	Gastu orokorretarako diruzaintzako gerakina
	-578.113
	-195.915


V.4. Egoera-balantzea
AKTIBOA
	
	Deskribapena
	2008
	2007

	A
	IBILGETUA
	27.879.783
	26.786.601

	1
	Ibilgetu materiala
	13.564.358
	12.836.295

	2
	Ibilgetu ez-materiala
	1.512.410
	1.136.071

	3
	Erabilera orokorrerako azpiegiturak eta ondasunak
	0
	0

	4
	Herri-ondasunak
	265.071
	8.212

	5
	Ibilgetu finantzarioa
	12.537.944
	12.806.023

	B
	ZENBAIT EKITALDITAN BANATU BEHARREKO GASTUAK
	0
	0

	6
	Deuseztatu beharreko gastuak
	0
	0

	H
	ZIRKULATZAILEA
	3.248.996
	2.490.052

	7
	Izakinak
	0
	0

	8
	Zordunak
	2.443.151
	2.954.631

	9
	Kontu finantzarioak
	805.845
	-464.579

	10
	Finantzaketaren egoera iragankorrak, aldizkatzeak eragindako doitzeak
	0
	0

	11
	Aplikatzeke dagoen emaitza (ekitaldiko galera)
	0
	0

	
	AKTIBOA, GUZTIRA
	31.128.779
	29.276.653


PASIBOA
	
	Deskribapena
	2008
	2007

	A
	FUNTS BEREKIAK
	22.316.691
	19.340.068

	1
	Ondarea eta erreserbak
	4.387.727
	3.963.643

	2
	Ekitaldiko emaitza ekonomikoa (etekina)
	1.684.907
	42.558

	3
	Kapital-dirulaguntzak
	16.244.057
	15.333.867

	B
	ARRISKU ETA GASTUETARAKO HORNIDURAK
	0
	0

	4
	Hornidurak
	0
	0

	H
	EPE LUZEKO HARTZEKODUNAK
	6.582.154
	7.206.554

	4
	Jasotako gordailuak, prestamenak, maileguak eta fidantzak
	6.582.154
	7.206.554

	D
	EPE LABURREKO HARTZEKODUNAK
	2.229.934
	2.730.031

	5
	Itxitako aurrekontuetako hartzekodunak eta aurrekontuez kanpokoak
	2.225.288
	2.726.556

	6
	Aplikatzeko dauden kontusailak eta aldizkatzearen ondoriozko doitzeak
	4.646
	3.475

	
	PASIBOA, GUZTIRA
	31.128.779
	29.276.653


VI. Iruzkinak, ondorioztapenak eta gomendioak
Jarraian azaltzen dira, kudeaketa-arlo garrantzitsuenetako bakoitzerako, Comptos Ganbera honen aburuz udalak jarraitu behar dituen gomendio nagusiak, bere antolamendu, prozedura, kontabilitate eta barne-kontroleko sistemak hobetzeko.
VI.1. Alderdi orokorrak
VI.1.1. Aurrekontuaren alderdi orokorrak
Udalak, 2008ko martxoaren 11n egindako Osoko Bilkuran, hasiera batez onetsi zuen 2008rako aurrekontua. Behin betiko onespena, berriz, 2008ko maiatzaren 26an NAOn argitaratzearekin izan zen.
Kontabilitate sisteman kapitulu ekonomikoen arabera erregistraturiko hasierako aurrekontuaren azalpena ez dator bat NAOn argitaratutakoarekin; izan ere, 6. kapituluan 527.700 euro gutxiago daude eta 7. kapituluan 527.700 euro gehiago.
Ekitaldiko aurrekontu aldaketen artean, nabarmentzekoa da CDTSA udal enpresaren akzioak erostetik heldu den gastua 1.733.500 euroko kapitaleko dirulaguntza batekin ordezteko bidea eman duena. 

Bestalde, 2008ko abenduaren 31a eta gero, aurrekontuan 151.800 euroko aldaketak egin ziren, funtsean kreditu-transferentzia moduan.
Toki entitatearen eta haren erakunde autonomoen aurrekontuak likidatzeko espedientea 2009ko martxoaren 1a eta gero onetsi zen.
Gastu orokorretarako diruzaintzako gerakinak 195.915 euroko saldo negatiboa dauka. Saldo hori, kontu-hartzaileak 2008ko ekitaldiari buruz egin duen txostenean azaltzen duen bezala, sortu da funtsean lurren salmentarekin finantzatzekoak diren kapital-eragiketetan finantziaziorik ez edukitzeagatik. Lurren salmenta hori udaleko Osoko Bilkurak onetsi zuen 2008ko abenduaren 30ean.

Hona gure gomendioak:

· Indarreko legediak ezarritako epeetan egin eta onestea udalaren eta erakunde autonomoen aurrekontuak, kudeaketarako oinarrizko lanabesa izan daitezen.
· Egiaztatzea dirusarreren aurrekontua irekitzeko justifikazioaren oinarria Osoko Bilkurak onetsitako dokumentua dela.
· Aurrekontu-aldaketak egiteko espedienteetan, zenbait prozedura ezarri behar dira, kreditu-aldaketen izapidetzea, bai eta, halakorik balego, kasuko argitalpenak ere, kasuan kasuko ekitaldiko abenduaren 31 baino lehen buka daitezen. 
· Prozedura batzuk ezartzea hurrengo ekitaldiko martxoaren 1a baino lehenago onesteko udalaren eta erakunde autonomoen aurrekontuen likidazioari buruzko espedientea. Azken kasu horretan, aurrena organo eskudunak onetsi beharko ditu aurrekontu horiek.
VI.1.2. Beste alderdi orokor batzuk
Udalaren eta haren erakunde autonomoen aurrekontu-eragiketa, ondareko eragiketa eta diruzaintzako eragiketa guztiak kontabilitateko sistema bakarrean erregistratzea eta, entitate bakarra balitz bezala, uneoro informazio bateratua eskaintzea. Aplikazioak aukera ematen du kode organiko bat erabiliz udalaren beraren eta erakunde autonomo bakoitzaren aurrekontuaren egoera ezagutzeko.
Udalak kreditu-poliza bat dauka kontzertatua 2008rako, milioi bat eurokoa. Hartatik, 2008ko abenduaren 31n, 256.237 euro gastatu ditu. Kontabilitateari begira, diruzaintzako funts likidoak gutxituz erregistratzen da.
Ez dago dokumentu bat kudeaketako oinarrizko prozedurak biltzen dituenik, non aurrekontuko exekuzio-faseen arduradunak identifikatu eta esleituko diren.
Dirulaguntzei buruzko azaroaren 17ko 38/2003 Lege Orokorrak ezartzen du dirulaguntzen plan estrategiko bat taxutu beharra, lortu nahi diren helburuen eta ondorioen arteko konexioa ezartzeko, aurreikusitako kostuekin eta finantza-iturriekin. Helburua da bete beharreko beharrizan publikoak egokitzea dirulaguntzen bidez, eskura dauden baliabideen aurreikuspenarekin, aldez aurretik eta urte anitzeko izaeraz.

Udalaren 2008ko abenduaren 31ko egoeraren balantzeak 1.430.418 euroko zenbatekoa jasotzen du, bai eta “Ciudad Deportiva Tafalla, S.A.” sozietatean eginiko finantza-inbertsioaren balio-galtzearengatiko aurreikuspen bat, partaidetzako sozietatearen funts berekien bilakaerari begira hornitzen dena. Funts bereki horiek balioa galtzen jarraitu dute, ekitaldiko galeren ondorioz. Hala eta guztiz ere, komeni da azpimarratzea sozietatearen ondare garbia, 2008ko ekitaldian jasotako 1.733.500 euroko kapitaleko dirulaguntzaren ondorioz, udalak eginiko inbertsioaren balioa gainditzen duela. 
Bestalde, atzeman dugu 105.153 euroko aldea dagoela udaleko ibilgetu finantzarioan akzio horiek agertzen duten zenbatekoaren eta sozietateak 2008ko abenduaren 31n dauzkan funts berekien zenbatekoaren artean.
Azkenik, “Hospital de Nuestra Señora de la Caridad” erakundeak, zeinak xede baitu zaharren egoitza kudeatzea, kalifikazio juridikoa zehaztu gabe dauka. 

Hona gure gomendioak:
· Diruzaintzako kreditua erregistratzea, Nafarroako Toki Administrazioarentzako kontabilitateko instrukzio orokorrean ezarritakoaren arabera.
· Aurrekontuetarako oinarrizko kudeaketa-prozedurak garatzea, eta aurrekontuen exekuzio-faseetarako arduradunak identifikatu eta esleitzea.
· Dirulaguntzak emateko prozedurari buruzko ordenantza orokorra onestea eta plan estrategiko bat taxutzea. 
· “Ciudad Deportiva Tafalla, S.A.” sozietateko inbertsio finantzarioaren balioa doitzea, aplikatzekoak diren balorazio arauetan ezarritakoaren arabera.
· “Hospital de Nuestra Señora de la Caridad” erakundeko izaera juridikoa definitzea.
VI.2. Langileria
Langileriaren kapituluan aitortutako betebeharrek 6.308.694 euro egiten dute, hau da, 2008an sortutako gastu guztien ehuneko 36. 2007. urteko ekitaldiarekin alderatuta, ehuneko 13 egin dute gora.
Langileen eta kontabilitatearen arloko aplikazio informatikoak ez daude elkarrekin lotuta. Hori dela eta, koadratzeak eta kostuen banaketa, batzuetan, eskuz egin behar izaten dira. Honako hau da langileriaren kapituluko gastuen banaketa: Udala, 5.543.664 euro; Musika Eskola, 478.618 euro; Kultura Patronatua, 137.816 euro, eta Kirol Patronatua, 148.596 euro.
2008ko plantilla organikoaren behin betiko onespena, 2008ko azaroaren 19an argitaratu zen, eta arlokako egitura bat dauka.
Argitaratutako plantilla aztertu dugu, eta horren emaitza da hutsik geratu diren lanpostuen kopurua ehuneko 35 ingurukoa dela.
Hona gure gomendioak:
· Araudiak ezarritako datetan onetsi eta argitaratu behar da udalaren eta haren erakunde autonomoen plantilla organikoa.
· Plantilla organikoa langileriaren arloko egiazko beharretara egokitzen den analizatu behar da.
VI.3 Gastuak, ondasun arruntetan eta zerbitzuetan
Ondasun arruntetako eta zerbitzuetako gastuek gora egin dute 2008an 2.801.476 euro izateraino. Ehuneko 95 exekutatu da eta gastu guztien ehuneko 16 egiten dute. 2007. urtearekin alderatuta, ehuneko 6ko igoera gertatu da.
Haur eskolan jantokiaren zerbitzua emateko laguntza-kontratuaren espedientea egiaztatu dugu, ekitaldi honetan esleitu baitzen, bai eta aurreko txosten batzuetan aztertutako adjudikazioari dagokion kontratu baten exekuzioa ere.
Haiek aztertuta, ondorioztatzen dugu behar bezala errespetatu dela aplikatzekoa den araudia eta egoki izapidetu direla.
Bestalde, 2008an, aurreko ekitaldietan bezalaxe, oraindik ere gauzatu gabe jarraitzen du argiteria publikoa berrikusi eta mantentzeko zerbitzuaren kontratazio-prozesua; haren gastuak 56.575 euro egin du.
Hona gure gomendioak:
· Argiteria publikoa berrikusteko eta mantentzeko zerbitzurako behar den kontratazio-prozedura egitea.
VI.4 Inbertsioak
Inbertsio errealetarako behin betiko aurrekontuak 11.381.800 euro egin du, eta ehuneko 34 egin du gora 2007. urtearekin alderatuta. Ekitaldian egindako inbertsioek 5.018.955 euro egiten dute; horrek esan nahi du exekuzio maila ehuneko 44koa dela. Gastuen aurrekontuko guztizkoaren ehuneko 29 egiten du.

Gastuen kapitulu honetako exekuzioak, 2007arekin alderatuta, ehuneko 65 egin du gora, nahiz eta ez diren bete aurreikusitako jarduera guztiak, besteak beste zenbait proiektutan izandako atzerapenengatik.
Ekitaldian esleitutako ondoko espedienteak aztertu dira:
	
	Kontratu mota
	Adjudikazio prozedura
	Adjudikazioaren zenbatekoa

	Tafallako Kirol Hiriaren bigarren faseko proiektua egitea eta zuzentzea
	Laguntzarako kontratua
	Irekia 
	255.000

	Tafallako Hiri Antolamenduko Plan Orokorreko 1. banaketa-eremuaren urbanizazio proiektuko obren kontratua.
	Obra
	Irekia, Europar Batasuneko atalasetik goiti
	14.188.489


Lana osatu dugu “Hilerriko urbanizazio lanak eta horma berreraikitzea” espedientearen exekuzioa egiaztatuz, ekitaldian amaitu baita.
Espediente horiek aztertuta, ondorioztatzen dugu haien izapidetzea eta adjudikazioa aplikatzekoa den araudiaren arabera gauzatu direla. 

VI. 5. Inbentarioa-Ibilgetua
Udalaren inbentarioa 1993koa da, eta ez da inongo sistemarik ezarri hura gaurkotu eta onesteko.
Udal ondasunak (bai jabari publikokoak bai ondarezkoak eta herri-ondasunak) eskrituretan jaso eta erregistratzeko prozesua osatzeko dago.
Kirol hiria eraikitzeko erabili diren lurrak udalaren jabetzakoak dira, eta formalki ez zaizkio laga udal sozietateari.
Hona gure gomendioak:
· Udal ondasunak –jabari publikokoak, ondarekoak eta herri ondasunak– eskrituretan jaso eta erregistratzeko prozesua osatzea.
· Inbentarioko altak eta bajak kontrolatzeko eta jarraitzeko sistema bat ezartzea, haren etengabeko gaurkotzea eta kontabilitateko ibilgetuarekin duen lotura bermatu eta bideratzeko. Halaber, kontuan hartu behar da udalaren lurzoru-ondarea gainerako ondasunetatik bereizita kudeatu behar dela, eta indarrean dagoen legedian jasotako helburuei lotuta dagoela.
· Altak eta bajak kontabilizatzeko eta ibilgetuaren dokumentazioa artxibatzeko prozedurak finkatzea, kontu horiei aplikatu behar zaizkien kontabilitate irizpideei jarraituz.
· Kirol-hiria eraiki den lur-sailak, zeinak udalaren jabetzakoak baitira, lagatzeko akordioa formalizatzea.
VI. 6 . Hirigintza
Lurraldearen Antolamendu eta Hirigintzari buruzko abenduaren 20ko 35/2002 Foru Legeak hiru urteko epea finkatzen zuen, 2006ko apirilera artekoa, indarreko plangintzak homologatu eta egokitzeko.
Tafallako Udalaren Antolamendu Plana 1994an onetsi zen. Gaur egun arte, udalak ez du abiatu Lurraldearen Antolamendu eta Hirigintzari buruzko Foru Legean ezarritakora egokitzeko tramiterik.
Udalak aurkezturiko oroitidazkian, ekitaldian zehar gauzaturiko hirigintza-jarduerak zehazten dira.
Hona gure gomendioak:
· Hirigintza-plangintza LFOTUren zehaztapenetara moldatzea.
VII. “Ciudad Deportiva Tafalla, S.A.” sozietatea
“Ciudad Deportiva Tafalla, S.A.” pertsona bakarreko sozietatea da, eta Tafallako Udala da haren akziodun bakarra; 2001ean eratu zen, kapital soziala 300.000 eurokoa zela. Kapital sozial horretan, bost kapital-gehikuntza egin dira, guztira 13.917.000 euro egiten dutenak.
2008an, udalak 1.733.500 euroko kapitaleko transferentzia baterako baimena eman du, aldi baterako finantziaziorako mailegua eta beste inbertsio txiki batzuk amortizatzeko.
2008ko ekitaldiko urteko kontuak, Udalak onetsi zituen 2009ko ekainaren 26an eginiko Osoko Bilkuran, bera baita sozietate horretako Akziodunen Batzar Nagusi gisa diharduena.
Ganbera honek fiskalizatu gabeko egoera-balantzeak eta galeren eta irabazien kontuak honako saldoak agertzen dituzte 2008ko abenduaren 31n.
Egoera-balantzea
	AKTIBOA
	2008
	2007
	PASIBOA
	2008
	2007

	Aktibo ez korrontea
	14.236.718
	14.594.599
	Ondare garbia
	14.188.510
	12.846.017

	   Establezimendu gastuak
	0
	57.153
	   Kapital gastuak
	13.917.000
	13.917.000

	   Eraikinak
	15.333.899
	15.333.899
	   Borondatezko erreserbak
	-57.153
	0

	   Lanabesak
	1.175
	1.175
	   Aurreko ekitaldietako emaitza negatiboa
	-1.162.339
	-839.323

	   Bestelako instalazioak
	256.370
	229.693
	   Ekitaldiko galerak
	-268.079
	-323.016

	   Altzariak
	5.447
	2.237
	   Dirulaguntzak, dohaintzak eta kapital-legatuak
	1.759.081
	91.356

	   Amortizazio metatuta
	-1.360.173
	-1.029.558
	Pasibo ez korrontea
	30.145
	1.771.516

	Aktibo korrontea
	43.646
	74.825
	   Epe luzerako zorrak
	30.145
	1.771.516

	   Zordunak
	32.094
	6.144
	Pasibo korrontea
	61.709
	51.891

	   Interesak e/l Eª grupo
	22.585
	61.568
	   Epe laburreko zorrak, bazkideekin
	48.000
	48.000

	   Eskudirua
	-11.033
	7.113
	Hartzekodunak eta ordaintzekoak diren beste kontu batzuk
	13.709
	3.891

	Aktiboa, guztira
	14.280.364
	14.669.424
	Ondare garbia eta pasiboa, guztira
	14.280.364
	14.669.424


Galeren eta irabazien kontua
	ZOR
	2008ko EKITALDIA
	2007ko EKITALDIA
	HARTZEKOA
	2008ko EKITALDIA
	2007ko EKITALDIA

	GASTUAK 
	355.375
	 369.912
	DIRU-SARRERAK 
	87.295
	46.896

	Bestelako ustiatze-gastuak
	20.602
	9.586
	Negozio-zifraren zenbateko garbia
	35.998
	33.987

	Birzatiketak eta kontserbazioa
	11.686
	2.995
	Salgaien salmenta
	20.410
	19.587

	Zerbitzu profesional independenteak
	6.996
	5.988
	Bukatutako produktuen salmenta
	15.005
	14.400

	Banku zerbitzuak eta antzekoak.
	119
	183
	Emandako zerbitzuak
	583
	0

	Hornigaiak
	1.642
	397
	
	
	

	Bestelako zerbitzuak
	5
	23
	
	
	

	Aparteko gastuak
	154
	0
	
	
	

	Ibilgetuaren amortizazioa
	330.615
	356.064
	Ibilgetu ez finantzarioko diru-laguntzen egozpena eta beste batzuk
	51.297
	12.909

	Establezimendu gastuen amortizazioa
	0
	29.113
	Dirulaguntzak, dohaintzak eta kapital-legatuak, ekitaldiko emaitzari transferitutakoak
	51.297
	12.909

	Ibilgetu materialaren amortizazioa
	330.615
	326.951
	
	
	

	Ustiatzearengatiko etekinak 
	0
	0
	Ustiatzeagatiko galerak 
	263.922
	318.754

	Finantza-gastuak 
	4.158
	4.262
	Dirusarrera finantzarioak
	1
	1

	Taldeko enpresetan zorretako interesak
	3.854
	4.262
	Finantzen bestelako diru-sarrerak
	1
	1

	Bestelako gastu finantzarioak
	304
	0
	
	
	

	Emaitza finantzarioak (etekinak)
	0
	0
	Emaitza finantzarioak (galerak)
	4.157
	4.262

	
	
	
	Zerga aurreko emaitzak (galerak)
	268.079
	323.016

	
	
	
	Ekitaldiko emaitza (galerak)
	268.079
	323.016


Txosten hau auditore Mª. Pilar Sola Mateos andreak proposatuta egin da, bera izan baita lan honen arduraduna, araudi indardunak ezarritako izapideak bete ondoren.
Iruñean, 2010eko martxoaren 30ean
Lehendakaria: Helio Robleda Cabezas
2. eranskina:  Karitateko Ama Birjinaren Ospitalea erakundea
Karitateko Ama Birjinaren Ospitaleko Administrazio Batzarrak, 2009ko maiatzaren 19an, 2008ko kontuen itxiera onetsi zuen.
2008ko eta 2007ko ekitaldietako egoerari buruzko balantzearen xehetasunak –oraindik ere ez da ekitaldi horien auditoriarik egin– ondoren datozenak dira:
	AKTIBOA
	2008
	2007
	PASIBOA
	2008
	2007

	Ibilgetu materiala
	2.377.691
	1.118.165
	Gizarte funtsak
	307.644
	307.644

	Aktibo zirkulatzailea
	2.549.004
	2.089.864
	Aurreko ekitaldietako soberakin negatiboak
	-156.149
	-175.933

	   Zordunak
	463.451
	1.910
	Ekitaldiko soberakina
	-74.269
	19.784

	   Aldi baterako finantza-inbertsioak
	1.837.000
	2.045.000
	Zenbait ekitalditan banatu beharreko dirusarrerak
	4.389.108
	2.568.938

	   Diruzaintza
	248.553
	42.954
	Epe laburreko hartzekodunak
	460.361
	487.596

	Aktiboa, guztira
	4.926.695
	3.208.029
	Pasiboa, guztira
	4.926.695
	3.208.029


2008ko eta 2007ko ekitaldietako galera eta irabazien kontuaren xehetasunak hauek dira:
	GASTUAK
	2008
	2007
	DIRUSARRERAK
	2008
	2007

	Ustiapen-gastuak
	1.207.671
	1.018.958
	Ustiapeneko dirusarrerak:
	1.008.795
	949.034

	Ustiapeneko kontsumoak
	207.102
	198.440
	Negozioen zenbateko garbia
	991.067
	939.701

	Pertsonal-gastuak
	786.274
	644.171
	Ustiapeneko beste dirusarrerak
	17.728
	9.333

	Amortizaziorako zuzkidurak
	24.982
	24.716
	
	
	

	Bestelako ustiatze-gastuak
	149.672
	121.201
	
	
	

	Jarduerarako horniduren aldaketak
	39.641
	30.430
	
	
	

	I. Ustiatzearen etekina
	0 
	0
	I. Ustiatzearen galera
	198.877
	69.924

	Finantza-gastuak eta antzeko gastuak
	3.844
	405
	Dirusarrera finantzarioak
	103.885
	65.298

	II. Finantza-emaitza positiboa
	100.041
	64.893
	II. Finantza-emaitza negatiboa
	0
	0

	III. Jardueretako mozkin arruntak
	0
	0
	III. Jarduera arruntengatiko galera

	98.835
	5.031

	Ezohiko gastuak
	422
	68
	Ekitaldiko emaitzara transferitutako kapital-subentzioak
	24.988
	24.883

	IV. Ezohiko emaitza positiboak
	24.566
	24.815
	IV. Ezohiko emaitza negatiboak
	0
	0

	V. Zergen aurretiko etekinak
	0
	19.784
	V. Zergen aurretiko galerak
	74.269
	0

	VI. Ekitaldiko emaitza - etekina
	0
	19.784
	VI. Ekitaldiko emaitza - galera
	74.269
	0

